
Almannamálaráðið
Almannadeildin


   

Skjal C


Trivnaðarnevndin

Erling Jalsgøta 6

100 - Tórshavn

Viðvíkjandi løgtingsmáli nr. 65/2002: Uppskot til løgtingslóg um almannapensjónir o.a.:

Vísandi til skriv dagf. 6. mars 2003, har tit biðja landsstýrismannin í almannamálum um skrivligar viðmerkingar til uppskotið, skal verða sagt frá, at landsstýrismaðurin hevur fingið viðmerkingar til uppskotið frá Almannastovuni og Toll & Skatt. Viðmerkingarnar snúgva seg um:

1. Hvørjar fíggjarligar avleiðingar verða av uppskotinum.

2. Hvørjar umsitingarligar avleiðingar verða av uppskotinum.

3. Um aðrir møguleikar eru fyri at náa einum líknandi úrsliti.

ad. 1.)

Í dag fær Almannastovan elektroniskar upplýsingar um rentuinntøkur í føroyskum peningastovnum frá Toll- og Skattastovu Føroya.

Almannastovan hevur viðmerkt, at  Toll- og Skattastovan hevur ongar upplýsingar um hvat hvør einkultur fær í rentuinntøku. Um Almannastovan skal rokna hvørjar fíggjarligar avleiðingar fyriliggjandi uppskot hevur, verður neyðugt at fáa hesar upplýsingar frá peningastovnunum, og síðan gera nýggja koyring uppá verandi upplýsingar.

Tað verður ikki mett, at henda uppgávan er gjørlig. So landsstýrismaðurin hevur ongar upplýsingar um fíggjarligar avleiðingar.

Uppá fyrispurning hevur Toll & Skatt kunnað Almannamálaráðið um at rentuskattalógin og ásetingarnar í skattalógini um vinningsbýti vóru avloystar av kapitalskattalógini 1. januar 2002 við virknað 16. november 2001.

ad. 2.)

Tær umsitingarligu avleiðingarnar av uppskotinum valdast um hvussu hesir upplýsingar framyvir verða fingnir til vega.

Almannastovan hevur viðmerkt, at um so er at Toll- og Skattastovan framyvir, umframt upplýsingar um rentuinntøku, eisini samstundis fær upplýsingar um goldnan rentuskatt, fyri síðani at lata Almannastovuni netto talið, verða ongar umsitingarligar avleiðingar. 

Landsstýrismaðurin skal gera vart við, at allar inntøkur í inntøku​grundarlagnum eru bruttoinntøkur (sí § 20 í Løgtingslóg um almannapensjónir). Um ætlaða broytingin verður framd, verður henda meginreglan brotin. Hetta kan gera lógina fløktari, tí so skal bæði takast hædd fyri brutto- og nettoinntøkum. 

ad. 3.)

Um Løgtingið ynskir at betra um møguleikarnar hjá pensjonistum at hava aðra inntøku enn pensjónina, so ber til at hækka frádráttarfríu inntøkuupphæddina, sum í dag er kr. 44.500,- hjá fólkapensjonistum (§ 3 í Ll. Um áseting og javning av almannaveitingum).

